
Abstract: Online learning for students at UTHM is very important in the lives of 
students who still practice the online learning system. The purpose of this study is to 
identify the level of online learning, identify student learning performance and 
identify the relationship between student learning level and student learning 
performance. The problem statement is that student performance during online 
learning is affected and problems in using online learning and teaching platforms. 
This study uses quantitative methods to collect data through a "google form" that will 
be distributed to respondents as a questionnaire. A population of 13,000 people and a 
sample of 375 people who were collected through a questionnaire and the respondents 
consisted of UTHM students. Respondents' answers were calculated using SPSS 
version 26 to obtain the value of the pilot study, actual study, descriptive analysis, 
normality test and correlation test. The findings of the study show that the factors that 
affect online learning such as the quality of the system and information, the lecturer's 
personality, student interest and computer literacy are very important in making 
online learning successful which can focus on the students in the lesson and also the 
lecturer. In addition, the level of student learning performance such as the level of 
mental health, social influence and the role of lecturers have an impact on student 
learning performance, where if these three things can be well controlled, then it is 
easy for students to receive knowledge and improve their learning performance.  
 
Keywords: Online learning, level of online learning, student learning performance, 
teaching platforms, UTHM’s student 
 
Abstrak: Pembelajaran atas talian pelajar di UTHM adalah sangat penting dalam 
kehidupan pelajar yang masih mengamalkan sistem pembelajaran atas talian. Tujuan 
kajian ini dilakukan adalah untuk mengenalpasti  tahap pembelajaran atas talian, 
mengenalpasti prestasi pembelajaran pelajar dan mengenalpasti hubungan antara 
tahap pembelajaran pelajar dengan prestasi pembelajaran pelajar. Pernyataan masalah 
adalah prestasi pelajar semasa pembelajaran secara online terjejas dan  masalah dalam 
menggunakan platform pembelajaran dan pengajaran secara online. Kajian ini 
menggunakan kaedah kuantitatif untuk mengutip data melalui  “google form” yang 
akan diedarkan kepada responden sebagai borang soal selidik. Sebanyak populasi 

sebanyak 13,000 orang dan sampel sebanyak 375 orang yang dikumpul melalui soal 
selidik dan responden terdiri daripada pelajar UTHM induk. Jawapan responden 
dikira menggunakan SPSS versi 26 untuk mendapatkan nilai kajian rintis, kajian 
sebenar, analisis deskriptif, ujian normaliti dan ujian kolerasi. Dapatan kajian 
menunjukkan bahawa faktor-faktor yang mempengaruhi pembelajaran atas talian 
seperti kualiti sistem dan maklumat, personaliti pensyarah, minat pelajar dan literasi 
komputer adalah sangat penting dalam menjayakan pembelajaran atas talian yang 
dapat memberi fokus kepada pelajar dalam pelajaran dan juga pensyarah. Selain itu, 
tahap prestasi pembelajaran pelajar seperti tahap kesihatan mental, pengaruh sosial 
dan peranan pensyarah memberikan impak terhadap prestasi pembelajaran pelajar 
dimana ketiga-tiga perkara ini jika dapat dikawal dengan baik, maka pelajar juga 
mudah untuk menerima ilmu dan meningkatkan prestasi pembelajaran mereka. 
 
Kata kunci: Pembelajaran Atas Talian, Tahap Pembelajaran Atas Talian, Prestasi 
Pembelajaran Pelajar, Platform Pembelajaran dan Pengajaran, Pelajar UTHM 

 

1. Latar Belakang 

Pada era globalisasi ini, pendidikan adalah medium yang sangat penting kepada semua lapisan 
masyarakat. Namun, pada 25 Januari 2020, berlaku pandemik di seluruh dunia, disebabkan virus 
COVID-19. Hal ini bukan sahaja menjejaskan sektor  ekonomi, malah sektor pendidikan turut terjejas 
dimana sekolah-sekolah dan institusi pengajian tinggi terpaksa ditutup sepanjang waktu perintah 
kawalan pergerakan (PKP) untuk mengelakkan virus tersebut terus merebak (Piang et al,. 2022). Sektor 
Pendidikan menggunakan semua penggunaan teknologi untuk menjalankan pembelajaran atas talian. 
Oleh itu, Pelajar tidak perlu keluar rumah dan dapat mempraktiskan sosial penjarakan yang diarahkan 
oleh kerajaan (Yahaya et al., 2021).  

Terdapat tiga pernyataan masalah. Salah satunya seperti yang dinyatakan dalam artikel (Sinar 
Harian, 2021) oleh Roslinda Hashim, prestasi pelajar semasa pembelajaran secara online terjejas. Hal 
ini disebabkan oleh sesetengah pelajar yang lebih tertarik dengan aplikasi yang lebih menyeronokkan 
menyebabkan mereka hilang tumpuan dalam pembelajaran ketika mengikuti kelas dalam talian. 
Menurut Yahaya (2021) suasana tempat tinggal pelajar yang tidak kondusif juga menjadi faktor kepada 
penurunan prestasi pelajaran pelajar.  

Di samping itu, pelajar juga mempunyai masalah dalam menggunakan platform pembelajaran dan 
pengajaran secara online. Menurut Mahalingam (2021), pelajar mempunyai masalah dengan peranti 
digital pintar dalam menghadiri kelas secara online. Hal ini kerana masalah seperti kemampuan ibu 
bapa untuk menyediakan gajet seperti telefon bimbit, komputer riba dan tablet dan juga capaian internet 
yang lemah dan tidak stabil. Menurut Mohd Isa (2020), masa yang diperlukan untuk mencipta bahan 
kursus dalam talian dan mengajar program pembelajaran secara tradisional. Pensyarah tidak menyedari 
bahawa e-pembelajaran pada asasnya berbeza daripada metodologi tradisional dan memerlukan masa 
dan komitmen latihan yang ketara . 

Seterusnya, isu dan cabaran pembelajaran atas talian di IPT.  Teknologi, perangi pelajar, motivasi 
diri pelajar dalam mengikuti pembelajaran secara atas talian dan masa yang sangat fleksibel 
menyebabkan pelajar gagal untuk mengikuti panduan dan ketetapan subjek-subjek yang diberikan oleh 
pengajar. Selain itu, komunikasi dua hala antara pelajar dan pengajar yang tidak ada motivasi dan 
dorongan daripada rakan-rakan akibat risiko isolasi (Ishak et al., 2020).  

Objektif kajian ialah mengenalpasti pembelajaran atas talian di UTHM dan mengenalpasti prestasi 
pembelajaran pelajar. Selain itu, mengenalpasti hubungan antara pembelajaran atas talian di UTHM 
dan prestasi pembelajaran pelajar, 

Kajian ini dilakukan untuk mengenalpasti tahap pembelajaran atas talian di UTHM dan 
mengenalpasti prestasi pembelajaran pelajar. Kajian dijalankan untuk mengenalpasti hubungan antara 
tahap pembelajaran atas talian di UTHM dan prestasi pembelajaran pelajar. Responden terdiri daripada 
pelajar UTHM induk, iaitu terbahagi kepada beberapa fakulti FPTP, FKEE, FKMP, FKAAB, FSKTM 
dan FPTV . Responden yang dipilih akan menjawab borang soal selidik menggunakan ‘Google Form’ 
yang akan diberikan untuk mendapatkan data yang sah.  

Kajian sangat penting dalam membantu pelajar-pelajar dalam mengenalpasti masalah yang 
dihadapi semasa pembelajaran atas talian. Kajian ini juga sedikit sebanyak membantu dan memberikan 
pendapat pelajar dalam penambahbaikan sistem online. 

 

2. Kajian Literatur 

2.1 Pembelajaran atas Talian 

Peluang pembelajaran dalam talian hampir tidak terhad. Pendidikan berasaskan Internet mengatasi 
batasan masa dan ruang pembelajaran tradisional, membolehkan pelajar dari seluruh dunia mengakses 
peluang pembelajaran pada bila-bila masa sahaja (Kira et al., 2006).  

Menurut Maheshwari (2021), kestabilan dan kelajuan internet sebagai faktor yang mempengaruhi 
pengalaman pembelajaran dalam talian pelajar. Sokongan tenaga pengajar dan kesederhanaan dalam 
penggunaan platform pembelajaran, serta persekitaran pembelajaran yang selesa dan tenang. 

2.2 Isu dan Cabaran Pembelajaran atas Talian 

Menurut Gillett-Swan (2017), cabaran pelajar luar penglibatan paling ketara dalam tugasan 
pembelajaran kolaboratif seperti kerja kumpulan, pembentangan kumpulan dan penilaian kumpulan. 
Beberapa masalah yang dihadapi adalah masalah peribadi, seperti gugup berkaitan dengan penggunaan 
teknologi atau berada di luar zon selesa. ketidakadilan dalam penggredan, terutamanya dalam tugasan 
"kumpulan", dan ketidakupayaan atau masalah berinteraksi dengan rakan sebaya, terutamanya semasa 
pembentangan.  

Menurut Mahyoob (2020), beberapa pelajar mengalami masalah dengan rangkaian, serta 
kekurangan alat pembelajaran berkualiti tinggi. Sokongan teknikal diperlukan semasa pembelajaran 
atas talian. 

2.3 Kerangka Konsep 

 
Rajah 1: Kerangka konsep 

Kerangka konsep menggambarkan hubungan antara pembolehubah bersandar dan bebas. 
Pembolehubah bebas, iaitu faktor-faktor yang mempengaruhi pembelajaran atas talian, ditunjukkan 
dalam rajah di atas. Ciri-ciri yang menyumbang kepada pembolehubah bersandar iaitu tahap prestasi 
pembelajaran pelajar. 

3. Metodologi Kajian 

Kaedah kajian ini akan dijalankan secara kuantitatif dengan mengedarkan borang soal selidik 
menggunakan ‘Google Form’ kepada responden yang telah dipilih. Perisian SPSS akan digunakan 
untuk pengiraan data yang dikumpul hasil soal selidik responden. 

3.1 Reka Bentuk Kajian 

Menurut Akhtar (2016), reka bentuk penyelidikan boleh dianggap sebagai struktur penyelidikan; ia 
adalah "Glue" yang memegang semua aspek projek penyelidikan bersama-sama; dalam erti kata lain, 
ia adalah rangka tindakan untuk usaha penyelidikan yang dimaksudkan. Menurut Jilcha (2019), tujuan 
reka bentuk kajian adalah untuk menawarkan rangka kerja yang sesuai untuk sesuatu kajian. Pilihan 
pendekatan penyelidikan adalah keputusan penting dalam proses reka bentuk penyelidikan kerana ia 
menentukan cara maklumat yang relevan untuk kajian akan dikumpulkan. Secara umum, terdapat tiga 
pendekatan untuk menghubungkan penyelidikan: kaedah kuantitatif, kualitatif dan campuran dan 
gabungan pendekatan.  Pengertian reka bentuk penyelidikan dijelaskan dalam dokumen ini, yang 
merangkumi rujukan kepada kerja-kerja yang berkaitan. Berdasarkan ciri-ciri kritikal tersebut, supaya 
seseorang penyelidik mempunyai imej yang jelas tentang apa yang dicari (Asenahabi, 2019).  

3.2 Pengumpulan Data 

Pengumpulan data ialah proses mengumpul dan menganalisis data berdasarkan pembolehubah yang 
disasarkan pada sistem sedia ada, membolehkannya menjawab soalan yang berkaitan dan membuat 
keputusan. Data ialah pengiraan ciri, peristiwa, fakta atau ukuran peristiwa yang boleh 
diukur.Pengumpulan data dilakukan di UTHM induk seramai 375 responden. 

Jadual 1: Demografi 

Demografi Butiran Kekerapan Peratus (%) 
Jantina Lelaki 166 44.3 
 Perempuan 209 55.7 
Umur 18-20 tahun 77 20.5 
 21-23 tahun 141 37.6 
 24-26 tahun 91 24.3 
 27-29 tahun 66 17.6 
Bangsa Melayu 144 38.4 
 Cina 118 31. 5 
 India 100 26.7 
 Dusun 4 1.1 
 Bumiputera Sabah  3 0.8 
 Iban 3 0.8 
 Kadazan 1 0.3 
 Sabahan 1 0.3 
 Bugis 1 0.3 
Fakulti FPTP 77 20.5 
 FKEE 59 15.7 
 FKMP 56 14.9 
 FKAAB 64 17.1 
 FSKTM 70 18.7 
 FPTV 49 13.1 
Tahun Pengajian 1 75 20 
 2 110 29.3 
 3 97 25.9 
 4 93 24.8 
Kekerapan 
Menggunakan E-
Learning (minggu) 

1-2 kali 143 38.1 

 3-4 kali 129 34.4 

 5-6 kali 103 27.5 
Nilai GPA Semester 
Lalu 

2.00-2.50 3 0.8 

 2.50-3.00 8 2.1 
 3.00-3.50 156 41.6 
 3.50-4.00 208 55.5 

 
3.3 Data Analisis 

Terdapat 4 jenis analisis yang digunakan dalam penyelidikan ini iaitu analisis deskriptif, analisis 
kebolehpercayaan, ujian normaliti dan analisis korelasi. Tahap kesesuaian analisis deskriptif adalah 
mengikut tafsiran min (Rosmawati, 2020) dengan purata nilai min antara 1.00 hingga 2.33 mewakili 
lemah di mana antara 2.34 hingga 3.67 adalah sederhana dan nilai antara 3.68 hingga 5.00 mewakili 
tinggi. Salah satu ukuran kebolehpercayaan yang paling banyak digunakan dalam organisasi dan sains 
sosial ialah alpha Cronbach yang menunjukkan kebolehpercayaan yang sempurna, nilai kurang daripada 
0.06 membuktikan bahawa item tersebut tidak boleh dipercayai dan julat 0.80 hingga 0.90 adalah julat 
yang biasanya digunakan dalam kebanyakan penyelidikan.(Bonett & Wright, 2015). Terdapat ujian 
kenormalan ialah Ujian Kolmogorov-Smirnov dan Ujian Shapiro-Wilk. Ujian Shapiro-Wilk digunakan 
jika saiz sampel kajian kurang daripada 50 dan manakala dalam kajian ini saiz sampel melebihi 50, 
Kolmogorov-Smirnov digunakan. Analisis korelasi yang digunakan dalam kajian ini merangkumi 
korelasi Pearson dan Spearman. Korelasi Pearson digunakan jika data bertaburan normal manakala 
korelasi Spearman digunakan jika data tidak bertaburan normal. 

 

4. Dapatan dan Analisis Data 

Alpha Cronbach untuk kualiti system dan maklumat, personaliti pensyarah, minat pelajar dan 
literasi komputer adalah 0.753, 0.692, 0.750 dan 0.748. Pembolehubah bersandar iaitu dalam tahap 
kesihatan mental mempunyai nilai tertinggi pada 0.819 berbanding pengaruh social dan peranan 
pensyarah yang mempunyai alpha Cronbach 0.744 dan 0.768 . Keputusan ujian menunjukkan bahawa 
kebolehpercayaan soal selidik adalah sangat baik. Menurut (Ali Memon et al., 2020), nilai Alpha 
Cronbach mestilah lebih daripada 0.50 untuk instrumen kajian yang sedang digunakan dianggap boleh 
dipercayai dan boleh diterima. 

Jadual 2: Analisis descriptif 

 

Kenyataan Min Tafsiran 

Faktor-faktor Yang 
Mempengaruhi 
Pembelajaran Atas Talian 

  

Kualiti sistem dan maklumat 4.5061 Tinggi 

Personaliti Pensyarah 4.5371 Tinggi 

Minat Pelajar 4.4800 Tinggi 

Literasi Komputer 4.5285 Tinggi 

Jumlah Purata  4.5929 Tinggi 

Tahap Prestasi 
Pembelajaran Pelajar 

  

Tahap Kesihatan Mental 4.5392 Tinggi 

Pengaruh Sosial 4.4688 Tinggi 

Peranan Pensyarah 4.5115 Tinggi 

Jumlah Purata 4.5065 Tinggi 

Jadual 2 menunjukkan analisis deskriptif bagi faktor-faktor yang mempengaruhi pembelajaran atas 
talian dan tahap prestasi pembelajaran pelajar. Personaliti pensyarah mempunyai min yang tertinggi 
untuk faktor-faktor yang mempengaruhi pembelajaran atas talian, iaitu 4.5371 manakala min kedua 
tertinggi jatuh kepada literasi komputer iaitu 4.5285. Seterusnya, kualiti sistem dan maklumat berada 
pada tangga ketiga dengan jumlah min 4.5061 dan minat pelajar mempunyai min yang rendah sebanyak 
4.4800. Kesemua min bagi faktor-faktor yang mempengaruhi pembelajaran atas talian berada pada 
tahap yang tinggi. Jumlah purata min bagi faktor-faktor yang mempengaruhi pembelajaran atas talian 
di UTHM adalah 4.5929 berada pada tahap yang tinggi. 

Bagi tahap prestasi pembelajaran pelajar, tahap kesihatan mental mempunyai skor min paling 
tinggi, iaitu 4.5392 manakala peranan pensyarah mempunyai skor min kedua tertinggi sebanyak 4.5115 
dan terakhir sebanyak 4.4688 iaitu pengaruh sosial. Kesemua min bagi tahap prestasi pembelajaran 
pelajar berada pada tahap yang tinggi. Jumlah purata min bagi tahap prestasi pembelajaran pelajar 
sebanyak 4.5065 berada pada tahap yang tinggi. 

Jadual 3: Analisis ujian normaliti 

 

Jadual 3 menunjukkan keputusan ujian normaliti pembelajaran atas talian dan prestasi pembelajaran 
pelajar berada pada tahap tidak normal. Hipotesis yang pertama adalah tidak ada hubungan yang 
signifikan antara pembelajaran atas talian dan prestasi pembelajaran pelajar. Manakala hipotesis yang 
kedua menunjukkan ada hubungan yang signifikan antara pembelajaran atas talian dan prestasi 
pembelajaran pelajar . Data yang diperoleh daripada dua pembolehubah adalah tidak normal. Oleh itu, 
kaedah korelasi Spearman digunakan untuk mengukur hubungan antara dua pembolehubah antara 
pembelajaran atas talian dan dan prestasi pembelajaran pelajar. 

Berdasarkan analisis data yang telah dilakukan pada jadual 3, data yang diperoleh daripada dua 
pembolehubah adalah tidak normal. Oleh itu, kaedah korelasi Spearman digunakan untuk mengukur 
hubungan antara dua pembolehubah antara pembelajaran atas talian dan prestasi pembelajaran pelajar. 

Berdasarkan jadual 3, nilai pekali korelasi, r bagi pembelajaran atas talian  dan prestasi 
pembelajaran pelajar ialah 0.125. Ini menunjukkan bahawa terdapat hubungan yang signifikan antara 
pembelajaran atas talian dan prestasi pembelajaran pelajar. Nilai ini menunjukkan hubungan yang boleh 
diabaikan kerana nilai pekali korelasi ialah 0.125 di mana ia berada dalam julat  positif yang boleh 
diabaikan. 

5. Perbincangan dan Kesimpulan 

Melalui dapatan kajian bagi pembelajaran atas talian, untuk kualiti sistem dan maklumat daripada 
hasil soal selidik menunjukkan bahawa pentingnya sesuatu maklumat yang lengkap di dalam internet 
memandangkan pelajar ketika itu tidak dapat keluar daripada rumah masing-masing. Maklumat yang 
cukup serta sistem internet yang baik sangat memberi impak yang positif terhadap pembelajaran secara 
online. Selain itu, personaliti pensyarah. Hasil soal selidik menunjukkan bahawa kredibiliti pensyarah 
itu sendiri mampu menjayakan pembelajaran online. Sifat pensyarah yang sentiasa berusaha membantu 
pelajar serta mempelajari platform-platform yang digunakan semasa pembelajaran online memberi 
kesan positif kepada pelajar seterusnya mengeratkan lagi hubungan antara pensyarah dan pelajar. 
Seterusnya, minat pelajar. Hasil dapatan soal selidik menunjukkan bahawa penghantaran kerja secara 
berkumpulan dan individu menjadi lebih senang dihantar secara softcopy kepada pensyarah dan 
menjimatkan masa. Pelajar juga berminat dalam mempelajari pelbagai bentuk grafik yang digunakan 
semasa pembentangan secara online. Selepas itu, literasi komputer. Literasi komputer memberitahu 
kepada pelajar sejauh mana pengetahuan pelajar terhadap komputer. Dari segi komunikasi dan 
kemahiran-kemahiran komputer yang dimiliki. Pelajar juga dapat mengasah minat dalam bidang ICT. 

Untuk dapatan kajian prestasi pembelajaran pelajar, terdapat tiga perkara. Pertama, tahap kesihatan 
mental. Tahap kesihatan mental juga sangat mempengaruhi prestasi pembelajaran pelajar. Apabila 
kesihatan mental pelajar berada pada tahap yang sangat baik, pelajar mudah untuk menerima ilmu yang 
disampaikan oleh pensyarah dan juga tahap emosi pelajar juga dapat dikawal. Apabila kesihatan mental 
berada pada tahap yang baik, automatik kesihatan fizikal juga terjaga. Selain itu, pengaruh social. Ibu 
bapa serta kawan-kawan memberi pengaruh sosial kepada pelajar. Sokongan moral daripada kedua-dua 
belah pihak mampu memberi impak yang positif kepada pelajar dalam berhadapan dengan kelas online. 
Penyediaan keperluan kepada pelajar daripada ibu bapa sangat membantu pelajar dalam kelas online. 
Seterusnya, peranan pensyarah. Pensyarah hendaklah sentiasa membantu pelajar dalam kelas online. 
Kesediaan membantu pelajar semasa kelas online mampu mencapai objektif pensyarah untuk pelajar 
mencapai objektif pembelajaran. 

Bahagian cadangan, terdapat cadangan untuk pelajar, pensyarah dan penyelidik masa depan. Untuk 
pelajar, hendaklah sentiasa memantapkan diri dalam pengetahuan ICT kerana adalah sangat penting 
pada abad ke-21 ini. Pelajar hendaklah sentiasa rajin untuk bertanya kepada tenaga pengajar masing-
masing tentang sesuatu subjek yang kurang difahami. Pelajar juga hendaklah melakukan meditasi dan 
menyesuaikan diri dengan norma baharu untuk menangani kesihatan mental. 

Untuk pensyarah, hendaklah juga memantapkan diri dalam ilmu ICT untuk membantu pelajar 
dalam bidang tersebut. Pensyarah hendaklah sentiasa bekerjasama dengan pelajar untuk menyelesaikan 
masalah yang dihadapi pelajar mahupun akademik atau mental mereka. 

Akhir sekali kepada penyelidik masa depan, pengurusan masa yang baik untuk menyelesaikan 
penyelidikan dan memperluaskan masa untuk prosedur pengumpulan data. Mengembangkan topik 
dengan objektif yang sama untuk dibangunkan soalan yang lebih relevan dalam soal selidik. 

